
НОВОГОДИШНИ ПАКЕТЧИЊА ЗА ОСНОВЦИТЕ ОД СЕМЕЈСТВАТА 
ОД СОЦИЈАЛЕН РИЗИК

Во пресрет на новогодишните и Божиќните празници, Општина Карпош  подели 
повеќе од петстотини новогодишни пакетчиња  на учениците од семејства во 
социјален ризик од основните училишта на територија на општината. Дел од 
новогодишните пакетчиња  се доделија и на децата кои ќе учествуваат на 
свечената Божиќна литургија во црквата „Света Троица“ во с. Бардовци.

     Денеска,  во холот на училиштето ООУ „Аврам Писевски„ во Бардовци , 
градоначалникот Стевчо Јакимовски ги  подели пакетчињата на учениците и 
им посака среќни празници и весел зимски распуст.

                -Денеска, поделивме новогодишни пакетчиња на деца од семејства кои 
се имотно послаби, се со цел да бидеме солидарни и да им обезбедиме овие 
празници да бидат исто толку весели како и на останатите – рече Јакимовски.

До април во Карпош целосно ќе бидат променети уличните светилки со ново 
лед осветлување. До сега се променети 1170 светилки, а на местата каде 
што веќе е монтирано новото лед осветлување карпошани можат да се 
уверат каков подобар квалитет добиваат со заштедите што ги направивме 
во изминатиот период, соопшти градоначалникот на општина Карпош Стевчо 
Јакимовски.

– Сакам да изразам благодарност до граѓаните на Карпош за разбирањето 
и трпението што го имаа во изминатиов период, затоа што штедевме на 
осветлувањето и заштедивме средства со кои што овие денови успеавме 
да промениме 1170 светилки со лед осветлување согласно тендерот што го 
направивме за ново осветлување. За новото осветлување даваме околу 84 
милиони денари. По новогодишните празници продолжуваме со промената на 
светилките низ општината и поставување на новата автоматика кое ќе трае 
некаде до април. Осветлувањето ќе работи на повеќе режими каде што ќе 
имаме дополнителна можност за заштеда но во исто време граѓаните можат 
да се уверат на тие места каде што веќе се поставени колку е подобрено 
осветлувањето и каков подобар квалитет добиваат граѓаните со ова ново 
осветлување, а во исто време колкав бенефит ќе имаат граѓаните на Карпош 
со заштедите што ги направивме, рече градоначалникот Јакимовски.

ЈАКИМОВСКИ: КАРПОШ ДОБИВА НОВ КВАЛИТЕТ СО 
ПОСТАВУВАЊЕТО НА ЛЕД УЛИЧНО ОСВЕТЛУВАЊЕ

КУЛТНИОТ „ПАРТИЗАН“ ПОВТОРНО СЕ ВРАТИ МЕЃУ 
КАРПОШАНИ

На денешното свечено отворање на реновираната сала „Партизан“, покрај 
спортските ентузијасти присуствуваа и премиерот Димитар Ковачевски, 
заменик министерот за финансии Филип Николоски, заменик министерот 
за информатичко општество и администрација Александар Бајдевски, 
градоначалникот Стевчо Јакимовски, директорот на Царинска Управа 
Стефан богоев и директорот на Агенцијата за млади и спорт (АМС), Наумче 
Мојсоски.

 

Спортската сала и затворениот базен ќе претставуваат спортски комплекс и 
дом на спортот, место каде ќе може да се спортува и рекреира, но и место 
кое со текот на времето, се надевам дека ќе прерасне во расадник на врвни 
спортисти со бројни достигнувања како што некогаш излегувале од тука   – 
истакна Ковачевски.
 

И првиот човек на Општината го изрази своето задоволство што токму овој 
култен објект кој се наоѓа во срцето на Карпош, повторно ќе биде достапен 
за љубителите на спортот.

 

Горд сум што после сиве овие години успеавме повторно да го вратиме 
некогашниот сјај на оваа сала, но и да го облагородиме просторот во чии 
рамки ќе се дружат и социјализираат жителите од сите возрасти. Денес 
добиваме една повеќенаменска зона која е збогатена со разни спортски 
содржини. Минатата година, посебен впечаток ми остави проектантот Трајко 
Димитров кој во рамки на нашата заедничка средба ми призна дека му е многу 
жал, бидејќи овој негов објект останал самотник. Меѓутоа, со изградба на 
затворениот базен во негова непосредна близина, мило ми е што „Партизан“ 
не е повеќе осамен   – посочи Јакимовски.
 

Пред присутните се обрати и директорот на Агенцијата за млади и спорт кој 
говореше за значењето на овој спортски комплекс.

 

Салата „Партизан“ е необичен спортски објект. Исто така, тој претставува 
карактеристичен симбол и припадност со кој се идентификуваат карпошани, 
но исто така и скопјани. Би додал дека, нема поголемо задоволство од 
завршување на овој проект кој е од голема важност за граѓаните   – рече 
Мојсоски.

СО НЕСОВЕСНО И ПРОТИВЗАКОНСКО РАБОТЕЊЕ ДЕЛ ОД 
СОВЕТНИЦИТЕ ГО ЗАГРОЗИЈА ФУНКЦИОНИРАЊЕТО НА 
ОПШТИНАТА ВО СЕКОЈА СМИСЛА НА ЗБОРОТ

Протест на вработените во Општина Карпош против недонесувањето на 
Буџетот: 

Почитувани сограѓани на Општина Карпош,

Ние вработените во општинската администрација, денеска се собравме 
јавно да го изразиме своето незадоволство и стравот од последиците поради 
недонесувањето на Буџетот на Општина Карпош за 2024 година.

Причина за тоа е несовесното и противзаконско работење на дел од членовите 
на Советот, поточно на советничката група на ВМРО ДПМНЕ и коалицијата, 
Роберт Вељановски, Марјан Стефановски, Адријана Јакимовска Панчевска, 
Благица Цветановска, Христо Саракинов и Давор Грче, како и членот на 
Советот од Независните за Карпош, Невена Георгиевска и претседателот на 
Советот на Општина Карпош, Бранко Ристов, претставник на Левица.

 

Оваа нивна непромислена одлука, која е спротивна на уставниот поредок на 
Републиката, спротивна на законските одредби и спротивна на Деловникот 
за работа на Советот на Општина Карпош, го доведува под знак прашалник 
целокупното функционирање на локалната самоуправа. Со овој нивен чин, 
тие докажаа и покажаа дека работат спротивно на интересите на граѓаните 
од кои ги добија мандатите.

 

Блокирањето на општинскиот Буџет од страна на советничката група на 
ВМРО ДПМНЕ и коaлицијата, повлекува низа на сериозни проблеми со кои ќе 
се соочат сите граѓани на Карпош и тоа во најтешкиот и најдолгиот месец во 
годината.

Градоначалникот на општина Карпош Стевчо Јакимовски денеска ја 
предупреди јавноста дека поради блокирањето на Буџетот од страна на дел 
од советниците, доведено е во сериозна опасност работењето на општината 
и давањето на услугите на граѓаните во Карпош. Со блокирањето на Буџетот, 
како што рече Јакимовски, директно се загрозува локалната власт.

 За жал можеме да видиме како неодговорни луѓе си играат со држава. Имаме 
законодавма, судска, извршна и локална власт. Ова е класично загрозување 
на една власт, а тоа е локалната власт, во конкретниот случај Општина 
Карпош. Ниту граѓаните, ниту вработените имаат фајде од тоа што некој ќе 
им каже дека ги разбира и дека нивниот револт е оправдан. Постојат закони 
кои политиката ја ставиле во одредена рамка и кога на политиката главата ќе 
и биде премногу усијана и кога ќе прават премногу глупости тогаш настапува 
законот. За жал никој не го почитува законот и обврската на Советот на 
општина Карпош, на претседателот на Советот, на 31.12. да донесе или Буџет 
или да донесе Одлука за времено финансирање. Во конкретниот случај ниту 
е донесен Буџет, ниту е донесена Одлука за времено финансирање.

Јакимовски наведе дека освен што е во опасност реализирањето на сите 
програми на општината, во сериозна неизвеност се доведени и исплатата 
на платите, па дури и работните места на вработените во градинките, 
училиштата, во општинската администрација и на привремено вработените.

-Со тоа се доведени во опасност сите програми на Општина Карпош, што 
значи дека нема да може да се даде сервис и услуга на граѓаните, да не 
можат вработените да земат плата. Дури и да доаѓаат и да земаат плата, 
кој е ефектот и ќарот на граѓаните на општина Карпош ако вработените 
само земаат плата, а не се остваруваат програмите, односно, ако не се 
поправаат светилките, ако не се поправа урбаната опрема, ако не се решава 
запушената канализација и сите други потреби што ги имаат граѓаните на 
Општина Карпош. Имаме сериозен проблем. Не можат да се донесат правни 
акти кои ќе важат ретроактивно. Од друга страна, тврдењата „да не се грижат 
вработените, тие ќе земаат плата ако прејдеме на времено финансирање“, 
тоа значи дека минатата година ова време сме имале 40 проценти помала 
плата од тоа што сега ја земаме. Тоа значи дека овие луѓе ќе треба да земат 
40 % помала плата, а тоа значи дека треба да донесеме нова одлука за помал 
бод. Штом ќе биде тој бод помал, ако ја исплаќаме така платата два месеца, 
нема теоретска шанса во март, април или било кој друг месец да имаме 
повисок бод од тој што го утврдила државата. Тоа значи дека овие луѓе трајно 
ќе останат без тие пари, односно ќе мора да го надоместуваат по судски пат. 
Ете тоа е ќарот на Општина Карпош од луѓе кои што се крајно неодговорни, 
кои што се залутани во оваа работа. Згора на тоа, општината не е надлежна 
да донесе одлука колкав ќе биде бодот на вработените во градинките и во 
училиштата. И тие ќе имаат 40% помали плати, а ние нема да можеме за 
тоа да донесеме одлука. Значи, овие луѓе влегоа во еден правен лавиринт, 
за што им кажувавме дека ќе дојдеме во сериозна опасност. Мислам дека 

ЈАКИМОВСКИ ЗА БЛОКИРАЊЕТО НА БУЏЕТОТ: ВО ОПАСНОСТ 
Е ДОВЕДЕНО ДАВАЊЕТО УСЛУГИ НА ГРАЃАНИТЕ ВО ОПШТИНА 
КАРПОШ, ОВА Е КЛАСИЧНО ЗАГРОЗУВАЊЕ НА ЛОКАЛНАТА 

ИЗГЛАСАН БУЏЕТОТ НА ОПШТИНА КАРПОШ ЗА 2024 ГОДИНА

Советот на Општина Карпош денеска повторно заседаваше, каде 
советниците ги разгледуваа и одлучуваа за точките кои се најдоа на Дневен 
ред на продожението на 37-мата седница. Во рамки на денешната седница, 
советниците со мнозинство гласови го поддржаа новиот Буџет на локалната 
самоуправа за 2024 година.

Во таа насока, Министерството за финансии ја извести Општината дека 
максималниот износ на сопствените приходи на основниот Буџет за 2024 
година ќе изнесува  546.301.959 денари. Но, со оглед на фактот дека локалната 
самоуправа ќе добие и средства како приход од ДДВ за 2024 година во висина 
од 24.435.830 денари, во тој случај основниот Буџет на Општина Карпош ќе 
изнесува 570.737.789 денари.

 

Консолидираниот Буџет (вклучувајќи ги тука и сите основни училишта и детски 
градинки на територија на Карпош) ќе изнесува 1.262.790.000 денари, од кои 
најголемо учество во вкупните приходи имаат приходите кои кои ќе бидат 
остварени преку трансфери и донации во висина од 656.713.000 денари, или 
52%. Даночни приходи ќе бидат остварени во висина од 512.914.000 денари 
или 40,6%, додека пак останатите 6,3% или 79.013.000 денари се неданочени 
приходи, како и капитални приходи во износ од 14.150.000 денари односно 
1,1%.

СО ИЗГЛАСАН БУЏЕТ ОПШТИНА КАРПОШ ЌЕ ПРОДОЛЖИ 
НЕПРЕЧЕНО ДА ФУНКЦИОНИРА

По завршување на 37-та седница на Советот на Општина Карпош, во чии 
рамки мнозинство советници го изгласаа општинскиот буџет за 2024 година, 
Градоначалникот Стевчо Јакимовски по тој повод даде изјава за медиумите.         

-Денеска конечно го усвоивме буџетот на Општина Карпош. Ова беше настан 
без преседан во историјата на локалната самоуправа, каде што советниците 
на ВМРО-ДМПНЕ се обидоа да го блокираат донесувањето на буџетот, а со 
тоа да го запрат функционирањето на Општината и исплаќањето плати на 
вработените од општинската администрација, училиштата и градинките. За 
среќа, надвладеа разумот и огромна благодарност од мене, од граѓаните на 
Карпош, од општинската администрација, до советниците на СДСМ, Левица 
и ГРОМ и двајцата независни советници Невена Георгиевска и Александар 
Илиески, кои што ја видоа сериозноста која што се создава со не носење на 
Буџетот, но со жалење можеме да констатираме дека советниците од ВМРО 
продолжија со нивниот деструктивен однос. Тоа беше една демонстрација на 
еден циркуз во кој имаше викање, како и обид да не се продолжи седницата, 
најмалку јавено 20 пати процедурално, па навредувања. Замислете, оној што 
дава 4.000 амандмани, во кој што најмалку еден бил по еден денар, тие не 
биле насилни, ние сме биле насилници, кои со мнозинство го носиме буџетот. 
За жал,   сценаристот и режисерот Христијан Мицкоски кој е граѓанин на 
Општина Карпош, и кој се обиде да ја блокира Општината во која што живее, 
улогата што му ја доделил на актерот Роберт Вељановски, како главна улога, 
на крај не успеа да ја додржи ниту споредната улога, туку беше исфрлен на 
овој кастинг кој што го спроведува останатиот дел од Советот на Општина 
Карпош. Сега, бидејќи не глуми онаму каде што треба да глуми, се обидува 
да глуми во Советот на Општина Карпош. – истакна Стевчо Јакимовски.

 

                        Задоволен од исходот на денешната седница, пред медиумите се 
обрати и претставникот од општинската администрација, Дејан Јонузоски.

 

-Голема благодарност од името на сите вработени од Општина Карпош. 
Благодарност до дел од советниците што ја подржаа нашата борба и го 
изгласаа буџетот. Ова беше една победа за целата администрација која 
што и понатаму ќе продолжи да ги исполнува своите работни обврски – рече 
Дејан Јонузоски.


